
genugthuen gesagt wird, solchs ist alles on vnnd widder die schrifft, sintemal
der Herr Christus der keins gethan noch zu thun beuohlen. Dienet aber beide,
Beicht vnd Absolution, allein darzu, das des Babsts Tyranney in der Kirchen
damit bestetiget Vnd sein Ablaßkram60 vnd jarmarck61 erhalten werde.

XVIII. 5

Vom Sacrament des Altars.62

Jn diesem Artickel wird die transsubstantiatio geleret, das ist, wie das wesen
Brots vnd Weins auffhren vnd allein die ledige gestalt dableiben solle,
darunter des Herrn Christi Leib und Blut gegeben werde. Vnd wird daraus
ein artickel des glaubens gemacht, welchs doch klerlich wider die schrifft ist, 10

welche sagt j.Cori.x.: „Das Brot“ (nicht die gestalt des Brots), „das wir
brechen, ist das nicht die gemeinschafft des Leibes Christi?“63

[B 4r:] Zum andern wird auch vorgegeben, wer das Sacrament wirdig empfa-
hen wolle, der solle vnnd muß zuuor von snden gereiniget sein durch die
Buß; vnnd wer nicht also von snden gereiniget sey, der empfahe dieses 15

Sacrament vnwirdig vnd zum gericht etc. Darinnen ist zweierley mangel.
Denn erstlich wird nicht nach der schrifft, sondern widder die schrifft gesagt,
das wir durch Buß von snden gereiniget werden, sondern durch den glau-
ben werden wir gereiniget. Actor. xv.64 Zum andern: Weil im Sacrament
vorgebung der snden durch das wort der verheissung vns angeboten vnnd 20

versprochen wird, die aber, so von snden zuuor gereiniget sind, solcher
vergebung nicht bedrffen, jst klar, das dieses Sacrament nicht solche
geste,65 so bereitan rein vnnd sath sein, sondern die gern rein vnd gesettiget
werden wolten, fordert, vnd stehet die wirdige empfahung nicht in deme, das
du zuuor rein seiest, sondern begerest vnd gleubest, gereiniget zu werden. 25

XIX.

Von der heiligen Oelung.66

Dieser Artickel ist allerdinge, wie der xvj. von der Firmung, one alle schrifft,
hat wider beuehl noch verheissung vom Herrn Christo, jst auch mit dem
Oelen der Apostel gar ein ander ding gewesen denn mit diesem, dauon hie 30

gered wird.

